२०७० साल असार ७ गते शुक्रवारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :
1. प्रधानमन्त्री तथा मन्त्रिपरिषद्को कार्यालय – माओवादी सेनाका लडाकुहरूले प्रयोग गरी खाली गरिएका शिविरहरू उपयुक्त निकायलाई प्रयोग गर्न दिन सिफारिससहितको प्रतिवेदन पेश गर्न गठित कार्यदलले पेश गरेको प्रतिवेदन स्वीकृत गरी कार्यान्वन गर्ने विषयको को प्रस्ताव – मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम गर्ने ।    
2. अर्थ मन्त्रालय – काली गण्डकी ए जलविद्युत केन्द्र पुनर्स्थापन आयोजनाको लागि विश्व वैंक समूहको अन्तर्राष्ट्रिय विकास संस्थासंग हुने ऋण सहायता सम्बन्धी सम्झौता पत्रमा हस्ताक्षर गर्ने अख्तियारी प्रदान गर्ने विषयको प्रस्ताव – प्रस्तावमा लेखिएबमोजिम गर्ने ।
3. अर्थ मन्त्रालय – सशस्त्र प्रहरीबलको प्रतिष्ठान भवन निर्माणार्थ नेपाल सरकारलाई चीन सरकारबाट उपलब्ध हुने अनुदान सहायता स्वीकार गर्ने विषयको प्रस्ताव – प्रस्तावमा लेखिएबमोजिम गर्ने ।
4. उद्योग मन्त्रालय – महिला उद्यमशीलता विकास कोष (संचालन कार्यविधि) २०६९ को दफा ६(३) मा संशोधन गर्ने विषयको प्रस्ताव – प्रस्तावमा लेखिएबमोजिम गर्ने ।   
5. उद्योग मन्त्रालय – प्रविधि विकास कोष कार्यविधि, २०७० स्वीकृत गरी लागू गर्ने विषयको प्रस्ताव – मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने ।   
6. उद्योग मन्त्रालय – सार्क हस्तकला विकास केन्द्र स्थापना र सञ्चालन प्रस्ताव – प्रस्तावको प्रकरण ४ "निर्णय हुनुपर्ने व्यहोरा" अन्तर्गत प्रस्तावित व्यहोराको सट्टा देहायको व्यहोरा राख्ने –
नेपाल सरकार घरेलु तथा साना उद्योग विभागको नाममा जग्गाधनी स्रेस्ता कायम रहेको का.म.न.पा. वडा नं. ११ त्रिपुरेश्वरस्थित कित्ता नं. २१२ को ४१-8-1-3 (रोपनी) जग्गा मध्ये २ रोपनी १५ आना १ दाम जग्गाको स्वामित्व घरेलु तथा साना उद्योग विभागमा नै रहने गरी सार्क हस्तकला विकास केन्द्र स्थापना गर्न जग्गा उपलब्ध गराउने ।
7. कानुन, न्याय, संविधानसभा तथा संसदीय मामिला मन्त्रालय –  जग्गा सट्टापट्टा विषयको प्रस्ताव – प्रस्तावमा लेखिएबमोजिम गर्ने । 
8. गृह मन्त्रालय  – तालीममा भाग लिने विषयको प्रस्ताव – मिति 2070/3/10 देखि भाग लिने गरी अरू प्रस्तावमा लेखिएबमोजिम गर्ने ।
9. गृह मन्त्रालय  – भ्रमणको स्वीकृति विषयको प्रस्ताव – प्रस्तावमा लेखिएबमोजिम गर्ने ।
10. गृह मन्त्रालय  – सशस्त्र प्रहरी बलमा ३२४३ थप दरबन्दी सिर्जना गर्ने विषयको प्रस्ताव – स.प्र. बल बोर्डर आउट पोष्ट राख्ने स्थानहरू मन्त्रालयले नै पुनरावलोकन गर्ने गरी अरू प्रस्तावमा लेखिएबमोजिम गर्ने ।
11. भूमिसुधार तथा व्यवस्था मन्त्रालय – नेपाल सरकार, मन्त्रिपरिषदबाट स्वीकृत जग्गा दर्ता सम्बन्धी समिति गठन आदेश, २०६९ संशोधन गर्ने विषयको प्रस्ताव – मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने ।   
12. महिला, बालबालिका तथा समाजकल्याण मन्त्रालय  – केन्द्रीय बालकल्याण समितिको कार्यकारी निर्देशक पदमा नियुक्त गर्ने (श्री तारक धिताललाई) विषयको प्रस्ताव – प्रस्तावको प्रकरण ४ "निर्णय हुनुपर्ने व्यहोरा" अन्तर्गत प्रस्तावित "अन्य खर्च नेपाल सरकारले तोकेबमोजिम हुने ।" भन्ने व्यहोराको सट्टा "अन्य सुविधा साविकबमोजिम हुनेछ ।" भन्ने व्यहोरा राखी अरू प्रस्तावमा लेखिएबमोजिम गर्ने ।
13. महिला, बालबालिका तथा समाजकल्याण मन्त्रालय  – राहत उपलव्ध गराउने (मृतक सृजना चौधरीको परिवारलाई समेत) प्रस्ताव – प्रस्तावमा लेखिएबमोजिम गर्ने ।
14. रक्षा मन्त्रालय  – नेपाली सेनामा रिक्त साधारण तर्फको सहायकरथी पदमा महासेनानी ध्रुव वहादुर शाह समेत २ जना को पदोन्नति तथा ११ सहायकरथीहरुको सरुवा गर्ने विषयको प्रस्ताव – प्रस्तावमा लेखिएबमोजिम गर्ने ।
15. श्रम तथा रोजगार मन्त्रालय – लिवियाई दिनारको रकम शोधभर्ना विषयको प्रस्ताव – लिवियाई दिनार सटही गर्नका लागि कूटनैतिक निकायमार्फत् पहल गर्न परराष्ट्र मन्त्रालयलाई निर्देशन दिने र आफ्नो संयन्त्रमार्फत् सटहीको थप प्रयास गर्न नेपाल राष्ट्र बैंकलाई निर्देशन दिने गरी अरू प्रस्तावमा लेखिएबमोजिम गर्ने ।
16. सङ्घीय मामिला तथा स्थानीय विकास मन्त्रालय  – United Nations Public Service Forum, Day and Awards Ceremony कार्यक्रममा सचिवले भाग लिने विषयको प्रस्ताव – प्रस्तावमा लेखिएबमोजिम गर्ने ।
17. सामान्य प्रशासन मन्त्रालयको – राजपत्रांकित प्रथम श्रेणीका सहसचिवहरूको सरुवा तथा पदस्थपना गर्ने विषयको  प्रस्ताव – प्रस्तावमा लेखिएबमोजिम गर्ने ।
18. सूचना तथा सञ्चार मन्त्रालय  – द्वन्द्वपीडित पत्रकार कल्याण कोष (स्थापना र सञ्चालन) निर्देशिका, २०७० स्वीकृत गर्ने विषयको प्रस्ताव – मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने ।   
19. स्वास्थ्य तथा जनसङ्ख्या मन्त्रालय  – सेवा अवधि थप गर्ने (डा. लोकराज पनेरू) विषयको प्रस्ताव – अन्य तरिकाबाट पदपूर्ति भई आएमा स्वतः हट्ने गरी बढीमा एक वर्ष सेवा अवधि थप गर्ने ।
20. स्वास्थ्य तथा जनसङ्ख्या मन्त्रालय  – जि.पि. कोइराला राष्ट्रिय स्वास प्रस्वास उपचार विकास समिति (गठन) आदेश, २०७० स्वीकृत गर्ने  विषयको प्रस्ताव – प्रस्तावमा लेखिएबमोजिम गर्ने ।     
21. स्वास्थ्य तथा जनसङ्ख्या मन्त्रालय  – अस्पताल विकास समितिको अध्यक्षता गर्न तोक्ने अधिकार प्रत्यायोजन गर्ने विषयको प्रस्ताव – निर्णय कार्यान्वयन गर्दा अध्यक्ष र सदस्यसचिव एकै व्यक्ति हुने अवस्था आएमा सदस्यसचिव विभागीय मन्त्रीले तोक्ने गरी अरू प्रस्तावमा लेखिएबमोजिम गर्ने ।
22. सामान्य प्रशासन मन्त्रालय – निजामती सेवा ऐन, २०४९ को दफा १८ को उपदफा (२) बमोजिम गठित समितिको सिफारिसमा नेपाल सरकारको निजामती सेवाका राजपत्राङ्‍कित विशिष्ट श्रेणीका देहायका अधिकृतहरूलाई देहायबमोजिम सरुवा गर्ने –

	क्र.सं.
	    नाम, थर
	  साविक पद र कार्यालय
	सरुवा भएको पद र कार्यालय

	1. 
	श्री केशवप्रसाद भट्टराई
	सचिव, विज्ञान, प्रविधि तथा वातावरण मन्त्रालय 
	सचिव, अख्तियार दुरूपयोग अनुसन्धान आयोग

	2. 
	श्री सोमलाल सुवेदी
	सचिव, शिक्षा मन्त्रालय 
	सचिव, विज्ञान, प्रविधि तथा वातावरण मन्त्रालय 

	3. 
	श्री नारायणगोपाल मलेगो
	सचिव, निर्वाचन आयोग
	सचिव, शिक्षा मन्त्रालय 

	4. 
	श्री आत्माराम पाण्डे
	क्षेत्रीय प्रशासक, सुदूरपश्चिमाञ्चल क्षेत्रीय प्रशासन कार्यालय
	सचिव, रक्षा मन्त्रालय 

	5. 
	श्री उद्धवप्रसाद बाँस्कोटा
	क्षेत्रीय प्रशासक, मध्यमाञ्चल क्षेत्रीय प्रशासन कार्यालय
	महालेखा नियन्त्रक, महालेखा नियन्त्रकको कार्यालय

	6. 
	श्री नरेन्द्र दाहाल
	महालेखा नियन्त्रक, महालेखा नियन्त्रकको कार्यालय
	सचिव, निर्वाचन आयोग


23. स्वास्थ्य तथा जनसङ्ख्या मन्त्रालय  – बढुवा सिफारिस बमोजिम स्वास्थ्य सेवाको अधिकृत बाह्रौं तहको रिक्त ४ (चार) पदमा देहायबमोजिम बढुवा गरी स्वास्थ्य तथा जनसङ्ख्या मन्त्रालयमा हाजिर गराउने–

	योग्यता क्रम
	कर्मचारी संकेत नं.
	    नामथर
	  समूह, उपसमूह

	१.
	118731
	डा. लखनलाल साह
	सर्जरी, जनरल सर्जरी

	2.
	113410
	डा. तीर्थराज बुर्लाकोटी
	रेडियोलोजी, रेडियोडाइग्नोसिस

	३.
	109837
	डा. रोजेनसुन्दर श्रेष्ठ
	पिडियाट्रिक्स

	4.
	91009
	डा. शीला वर्मा
	अब्स्ट्रेटिसियन एण्ड गाइनोकोलोजी


24. स्वास्थ्य तथा जनसङ्ख्या मन्त्रालय  – मं.प.बै.सं. 69।069 मिति 2069।12।22 को  मन्त्रिपरिषद्को बैठकले औषधि उपचार रकम वापत थप आर्थिक सहायता उपलब्ध गराउने सम्बन्धमा माननीय स्वास्थ्य तथा जनसङ्ख्यामन्त्रीको संयोजकत्वमा अर्थमन्त्री र सामान्य प्रशासनमन्त्री तथा गृह मन्त्रालय र स्वास्थ्य तथा जनसङ्ख्या मन्त्रालयका सचिव रहेको समितिले मापदण्ड बनाई सात दिनभित्र मन्त्रिपरिषद्‍मा सिफारिस गर्ने निर्णय गरेकोमा उक्त समितिले पेस गरेको यसैसाथ संलग्न विपन्न नागरिक औषधि उपचार कोष निर्देशिका, 2070 स्वीकृत गर्ने ।
25. हालै मध्यपश्चिम तथा सुदूरपश्चिमका विभिन्न जिल्लामा बाढी पहिरोका कारण हुन गएको जनधनको क्षतिप्रति गहिरो दुःख व्यक्त गर्दै देहायबमोजिम गर्ने –
(क)
केन्द्रीय दैवीप्रकोप उद्धार कोषमा प्रतिवर्ष विनियोजित हुँदै आएको ५ करोड रुपैयाँबाट वृद्धि गरी विपद् व्यवस्थापनका लागि सो कोषमा प्रतिवर्ष १० करोड रुपैयाँ छुट्याउने र प्रधानमन्त्री दैवीप्रकोप राहत कोषमा हाललाई ४० करोड रूपैयाँ पुर्‍याउने ।
(ख)
दार्चुला जिल्लामा भएको क्षतिको मूल्याङ्कन गरी सडक, तटबन्ध, खानेपानीलगायत अन्य कार्यको लागि ५० करोड रुपैयाँ छुट्याउने । सो रकम सडक तत्काल खुलाउन, नदी कटान तत्काल रोक्न खर्च गर्नुका साथै दीर्घकालीन रूपमा तटबन्ध निर्माण गर्न, सहरी बसोबास व्यवस्थित गर्न गुरूयोजना तयार गर्न तथा सरकारी भवनहरू पुनर्निर्माण कार्यमा बहुवर्षीय योजनाअन्तर्गत खर्च गर्ने व्यवस्था सम्बन्धित मन्त्रालयले मिलाउने ।
(ग)
हुम्ला, दैलेख, बैतडी, कालिकोट, कञ्चनपुर, कैलाली, दार्चुला, डडेलधुरा, अछाम, डोल्पा,  बर्दियालगायतका जिल्लामा बाढी, पहिरो, महाकाली र कर्णाली नदीले डुवान भएका क्षेत्र तथा नवलपरासीमा भएको क्षतिको मूल्याङ्कन गरी शीघ्र पेश गर्न गृह मन्त्रालयलाई निर्देशन दिने । क्षति रोकथामका लागि तत्काल आवश्यक प्रबन्ध सम्बन्धित मन्त्रालयले मिलाउने ।
(घ)
कञ्चनपुर, कैलाली, बर्दिया, बैतडी, दार्चुला र डडेलधुरा जिल्लामा महाकाली र कर्णाली नदीले कटान गरेको क्षति रोकथामका लागि आगामी आर्थिक वर्षमा सम्बन्धित मन्त्रालयले कार्यक्रम बनाई पेश गर्ने र अर्थ मन्त्रालयले ती कार्यक्रमका लागि आवश्यक रकम उपलब्ध गराउने ।
(ङ)
महाकाली, सेती तथा कर्णाली अञ्चल अन्तर्गतका पहाडी जिल्लाका बाढीपीडितहरूलाई खाद्यान्न लगायत अत्यावश्यक वस्तुहरूको आपूर्ति व्यवस्था वाणिज्य तथा आपूर्ति मन्त्रालय, स्वास्थ्य तथा जनसङ्ख्या मन्त्रालय र सहरी विकास मन्त्रालयले मिलाउने ।
(च)
प्रतिकार्य, क्षतिको रोकथाम तथा उद्धार कार्यमा संलग्न स्थानीय प्रशासन, सुरक्षा निकाय, सामाजिक संघ संस्था, राजनैतिक दल र स्थानीय जनताले पुर्‍याएको सहयोगको लागि धन्यवाद दिने ।
(छ)
मनसुन अवधिभर बाढी पहिरोबाट जनधनको क्षति हुन नदिन र विपदका समयमा तत्काल उद्धार तथा प्रतिकार्यमा परिचालनका लागि न्यूनतम आवश्यक सामग्री सहित तयारी अवस्थामा रहन सबै जिल्ला दैवीप्रकोप उद्धार समितिलाई निर्देशन दिने ।
२०७० साल असार २ गते आइतबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :
1. मन्त्रिपरिषद्का सम्माननीय अध्यक्षले प्रस्तुत गर्नुभएको –
सम्माननीय राष्ट्रपति डा. रामवरण यादवको शीघ्र स्वास्थ्य लाभको कामना गर्ने ।
2. परराष्ट्र मन्त्रालय – सम्माननीय राष्ट्रपति डा. रामवरण यादवाट स्वास्थोपचार्थ हुने जापानको अनौपचारिक भ्रमण विषयको प्रस्ताव – प्रस्तावको प्रकरण ४ "निर्णय हुनुपर्ने व्यहोरा" अन्तर्गत प्रस्तावित व्यहोराको सट्टा देहायको व्यहोरा राख्ने –
(1) सम्माननीय राष्ट्रपति डा. रामवरण यादवको जापानमा हुने स्वास्थ्योपचारको सम्पूर्ण खर्च नेपाल सरकारले व्यहोर्ने । उक्त प्रयोजनका लागि हाललाई जापानस्थित नेपाली राजदूतावासलाई तीस लाख रुपैयाँ बराबरको रकम पेश्की स्वरूप उपलब्ध गराउने ।
(2) भ्रमण दलमा प्रस्तावसाथ संलग्न अनुसूची १ अनुसारका सदस्यहरू समावेश गर्ने ।
(3) प्रस्ताव अनुसार दुई जनाको हकमा विजिनेश क्लासको टिकट उपलब्ध गराउने ।
(4) सम्माननीय राष्ट्रपतिको हकमा दैनिक अमेरिकी डलर दुई सय पचास र होटेलको विल बमोजिमको खर्च उपलब्ध गराउने । 
(5) सम्माननीय राष्ट्रपतिलाई भैपरी खर्च वापत एकमुष्ट अमेरिकी डलर आठ सय उपलब्ध  गराउने ।
(6) भ्रमण दलका अन्य सदस्यहरूलाई भ्रमण खर्च नियमावली, २०६४ नियम १४. उपनियम (५) बमोजिम होटलको वास खर्च नेपाल सरकारले उपलब्ध गराउने । खाना र पाकेट खर्च वापत सोही उपनियमबमोजिम ४० प्रतिशत रकम उपलब्ध गराउने ।
(7) दैनिक तथा भ्रमण खर्च वापत परराष्ट्र मन्त्रालयलाई अर्थ मन्त्रालयले एकमुष्ट  २६,00,0००।– रुपैयाँ पेश्की स्वरूप उपलब्ध गराउने ।










